
Ffasiwn
Ffurf ar hunanfynegiant yw ffasiwn sy’n perthyn i le ac amser penodol. Gall ffasiwn 
hefyd adlewyrchu beth sy’n digwydd yn y byd, gan ddwyn ysbrydoliaeth o nifer o 
wahanol bethau, fel gwleidyddiaeth, celf a cherddoriaeth.

Rydyn ni’n dwli ar y llun yma gan y ffotograffydd o 
Gaerdydd, David Hurn. Mae’n gymysgedd arbennig o steil 
ffotograffio ffasiwn a bywyd bob dydd Trebiwt. 

Edrychwch ar 
y dillad rydych 
chi’n eu gwisgo 
heddiw. Pam 
ddewisoch chi 
wisgo’r dillad 
hynny? Ydyn 
nhw mewn 
lliw neu steil 
benodol rydych 
chi’n dwlu arni? 
Ydych chi’n 
credu eu bod 
nhw’n ffasiynol? 
Sut maen 
nhw’n teimlo? 
Ydyn nhw’n 
gyfforddus? 

Ydych chi’n gyfarwydd â Threbiwt yng Nghaerdydd? 

Ydych chi’n adnabod lle gafodd y ffotograff ei dynnu, 
neu’n cofio’r ffasiwn yn y lluniau? 

Sioe Ffasiwn yn Trebiwt, Caerdydd. David Hurn, 1979       
© David Hurn / MAGNUM Photos

Mae hwn yn edrych fel bag llaw cyffredin, ond ei berchennog oedd Ivy May Walker 
(nee Leslie) a ymfudodd o Jamaica i Bort Talbot ym 1961. Mae’n siwr y gallai 
adrodd stori ddiddorol!

Oes gyda chi rywbeth 
fyddech chi’n ei gadw er 
mwyn adrodd stori am eich 
bywyd chi?

Ffrog pinc a wisgwyd gan Ivy May 
Walker (nee Leslie)

Daw’r ffrog hon o’r 1970au 
– allwch chi gredu hynny? 
Ysbrydolwyd Laura Ashley 
gan ddefnydd a dyluniadau 
Fictorianaidd, ac mae’n edrych fel 
y gallai ddod o gyfnod cynharach. 

Ydych chi wedi clywed am Laura 
Ashley o’r blaen? Ydych chi wedi 
bod i un o’u siopau neu wedi 
gwisgo eu dillad? 

Ym 1963 symudodd Laura Ashley 
i Garno yng nghanolbarth Cymru 
a sefydlu ei ffatri yno. Cyflogodd 
fenywod lleol i weithio yn y ffatri 
a chynnig oriau gweithio hyblyg i 
fenywod gyda phlant ifanc. Gallai ei 
gweithwyr weithio o adref yn creu 
tywelion sychu llestri a menyg coginio, 
cyn mynd i’r ffatri yn ystod oriau ysgol 
i greu nwyddau mwy cymhleth fel 
ffrogiau.

Ydych chi wedi creu cwilt erioed 
neu wedi gwnïo eich dillad eich 
hun? Ydych chi’n edrych ar 
gylchgronau ffasiwn, neu’n arfer 
gwneud pan oeddech chi’n iau? 

Mae’r ddelwedd hon yn dod o gasgliad 
hydref/gaeaf Alexander McQueen. 
Ysbrydolwyd y ty ffasiwn gan 
gasgliadau Sain Ffagan – o’r cwiltiau 
a’r llwyau caru  hyd at yr adeiladau 
hanesyddol. 

© Alexander McQueen. Drwy garedigrwydd 
Alexander McQueen

Allwch chi gysylltu’r ddegawd â’r dilledyn? Atebion ar waelod y dudalen.

Cwestiynau Pellach a 

Gweithgareddau 

Beth mae ffasiwn yn ei olygu i chi? Ydych 
chi’n ystyried eich hun yn ffasiynol? 

Oedd gyda chi ddiddordeb mewn ffasiwn 
pan oeddech chi’n iau? 

Beth yw eich hoff ddillad i wisgo nawr a 
pham? 

Oes gyda chi unrhyw ddillad sy’n dwyn 
atgofion? Beth ydyn nhw? 

1.) 1990au, (2.) 1940au, (3.) 
1960au, (4.) 1970au.

1.) 

2.) 

3.) 

4.) 


